Nafarroako Parlamentuko Mahaiak, 2013ko irailaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak aurkeztutako galdera, Etxauriko taxi zerbitzuan eginiko aldaketei eta aldaketa horiek Iruñerrian duten eraginari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko irailaren 2an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan xedatuaren babesean, ondoko galdera egin du, Sustapen Departamentuak idatziz erantzun dezan:

Etxauriko herrian taxi zerbitzuari dagokionez egindako aldaketak eta horiek Iruñerrian duten eragina ikusita, hauxe jakin nahi dut:

– Akordioaren edukia eta norainokoa.

– Ukitutako entitateak.

– Jatorria. Ea Etxauriko herritarrentzako zerbitzua handitzeko premia zor zaion herrian jada dagoen lizentziak eskaria bete ahal ez izateari. Ea lizentzia berri bat sortzea aztertu den.

– Ea eskariari arretarik ez emate balizkoa egiaztatu ote den, eta ea hori oinarritzeko azterlanik edo frogagiririk ba ote dagoen.

– Ea Etxauriko Udalak ustez duen zerbitzu falta hori ez ote zaion zor, aitzitik, titularrak berak zerbitzurik ez emateari.

– Hori horrela baldin bada, ea zer konponbide hartu diren gogoan.

– Ea Etxaurin egun dagoen taxi-lizentziak araudi indarduna betetzen ote duen, bereziki herritarrei zerbitzu emateari dagokionez. Ea horri buruzko neurriak hartzeko aukera aztertu ote den.

– Ea jasota ageri den herritarrek salatu izana Etxaurin taxi zerbitzurik ez egotea.

– Ea zer eragin duen Iruñerriko baterako zerbitzurako eremuko taxi-lizentziadunen titularrentzako akordioak. Etxauriko lizentziadunarentzat eta baterako zerbitzurako eremuko lizentziadunentzat aldaketak zer betebehar, onura eta elkarrekikotasun dakartzan.

– Ea akordioa araudi indardunaren eta Nafarroako Gobernuaren eskumenen araberakoa ote den.

–Etxauriko taxi zerbitzuaren izaera, egindako aldaketak egin ostean; ea hiriko ala hiriarteko izaera ote duen.

– Ea zerbitzuen hasierari eta amaierari dagokienez egindako aldaketak jadanik jasota dauden taxiari buruzko legean berrikitan egindako aldaketan, zeinak Nafarroako Gobernuaren babesa izan baitzuen.

